
POZIZZJONI KOMUNI (KE) Nru 23/2008
adottata mill-Kunsill fil-15 ta’ Settembru 2008

bil-ghan 1i jadotta ir-Regolament (KE) Nru ...[2008 tal-Parlament Ewropew u tal-Kunsill, tal-... li
temenda d-Direttiva 2003/88/KE li tikkoncerna ¢erti aspetti ta’ l-organizzazzjoni tal-hin tax-xoghol

(2008/C 254 EJ03)

IL-PARLAMENT EWROPEW U L-KUNSILL TA’ L-UNJONI EWROPEA,

Wara li kkunsidraw it-Trattat li jistabbilixxi [-Komunita Ewropea,
u b'mod partikolari l-Artikolu 137(2) tieghu,

Wara li kkunsidraw il-proposta mill-Kummissjoni,

Wara li kkunsidraw l-opinjoni tal-Kumitat Ekonomiku u Sogjali
Ewropew ('),

Wara li kkunsidraw l-opinjoni tal-Kumitat tar-Regjuni (%),

Filwaqt li jagixxu skond il-procedura stabbilita fl-Artikolu 251
tat-Trattat (%),

Billi:

(1)  L-Artikolu 137 tat-Trattat jipprevedi li 1-Komunita
ghandha tappogga u tikkomplementa l-attivitajiet ta’ I-
Istati Membri bil-hsieb li jittejjeb l-ambjent tax-xoghol
biex jigu protetti s-sigurta u s-sahha tal-haddiema. Id-
Direttivi adottati abbazi ta’ l-Artikolu msemmi qabel
ghandhom jevitaw li jimponu restrizzjonijiet amministrat-
tivi, finanzjarji u legali b’'mod li zZomm lura l-holgien u
l-izvilupp ta’ l-imprizi zghar u ta’ daqs medju.

(2)  Id-Direttiva 2003/88/KE () tal-Parlament Ewropew u tal-
Kunsill tistabbilixxi rekwiziti minimi dwar l-organizz-
azzjoni tal-hin tax-xoghol, inter alia, fir-rigward ta’ peri-
jodi ta’ serhan ta’ kuljum u ta’ kull gimgha, il-waqfien, il-
hin tax-xoghol massimu ta’ kull gimgha, il-leave annwali
u Certi aspetti tax-xoghol bil-lejl, xoghol bix-shift u ten-
denzi tax-xoghol.

(3)  It-tielet paragrafu ta’ I-Artikolu 19 u t-tieni subparagrafu
ta’ I-Artikolu 22(1) tad-Direttiva 2003/88/KE jipprevedu
revizjoni qabel it-23 ta’ Novembru 2003.

(490  Aktar minn ghaxar snin wara l-adozzjoni tad-Direttiva
tal-Kunsill 93/104/KE (), id-Direttiva inizjali dwar I-
organizzazzjoni tal-hin tax-xoghol, sar mehtieg li jigu
megqjusa zviluppi u talbiet godda kemm minn min ihad-
dem kif ukoll mill-haddiema u li jigu pprovduti r-rizorsi
biex jintlahqu l-objettivi ta’ tkabbir u impjiegi stabbiliti
mill-Kunsill Ewropew tat-22 u t-23 ta’ Marzu 2005 fil-
kuntest ta’ l-Istrategija ta’ Lisbona.

() GUC 267,27.10.2005, p. 16.

() GUC231,20.9.2005, p. 69. )

(}) Opinjoni tal-Parlament Ewropew tal-11 ta’ Mejju 2005 (GU C 92 E,
20.4.2006, p. 292), Pozizzjoni Komuni tal-Kunsill ta’ 15 ta’ Settembru
2008 u Decizjoni tal-Kunsill tal- ... (mhux ippublikat fil-Gurnal
Uffigjali).

() GUL299,18.11.2003, p. 9.

() GU L 307, 13.12.1993, p. 1. Id-Direttiva mhassra bid-Direttiva
2003/88/KE.

)

(1)

Ir-rikon¢iljazzjoni tal-hajja tax-xoghol u dik tal-familja
hija wkoll element essenzjali ghall-kisba ta’ l-objettivi
stabbiliti mill-Unjoni Ewropea fl-istrategija ta’ Lisbona,
b'mod partikolari ghaz-zieda fir-rata ta’ l-impjiegi fost in-
nisa. L-ghan m’huwiex biss li jinholoq ambjent tax-
xoghol aktar sodisfacenti, izda wkoll li jkun hemm twe-
giba ahjar ghat-talbiet tal-haddiema, b'mod partikolari
dawk bresponsabbiltajiet ta’ familja. Numru ta’ emendi li
jinsabu fdin id-Direttiva huma mahsuba biex jippermettu
kompatibbilta akbar bejn il-hajja tax-xoghol u l-hajja tal-
familja.

Fdan il-kuntest I-Istati Membri ghandhom iheggu Ilill-
imsiehba socjali biex jikkonkludu strumenti ta’ ftehim fil-
livell adatt biex tittejjeb ir-rikonciljazzjoni bejn il-hajja
tax-xoghol u I-hajja tal-familja.

Hemm htiega li tissahhah il-protezzjoni tas-sahha u s-
sigurta tal-haddiema u ghal flessibbilta akbar fl-organizz-
azzjoni tal-hin tax-xoghol, b'mod partikolari fir-rigward
ta’ hin on-call u, aktar specifikament, perijodi inattivi
waqt hin on-call, u wkoll biex jinstab bilan¢ gdid bejn ir-
rikon¢iljazzjoni tal-hajja tax-xoghol u tal-hajja tal-familja
min-naha wahda u organizzazzjoni aktar flessibli tal-hin
tax-xoghol min-naha l-ohra.

Il-haddiema ghandhom jinghataw perjjodi ta’ serhan
kompensatorju f¢irkostanzi fejn il-perijodi ta” serhan ma
jinghatawx. Id-determinazzjoni tat-tul tal-perijodu rago-
nevoli i fih jista’ jinghata serhan kompensatorju ekwiva-
lenti lill-haddiema ghandha tithalla ghall-Istati Membri,
b’kont mehud tal-htiega li jigu zgurati s-sigurta u s-sahha
tal-haddiema koncernati u l-principju ta’ proporzjonalita.

Id-dispozizzjonijiet dwar il-perjjodu ta’ referenza ghall-
hin tax-xoghol massimu ta’ kull gimgha ghandhom ukoll
jigu ezaminati mill-gdid, bil-ghan li jigu adattati ghall-hti-
gijiet ta’ min ihaddem u l-impjegati, soggetti ghas-salva-
gwardji ghall-protezzjoni tas-sahha u s-sigurta tal-had-
diema.

Kull meta l-kuntratt tax-xoghol ikun ghal perijodu ta’
inqas minn sena, il-perijodu ta’ referenza m'ghandux jaq-
bez il-perijjodu tal-kuntratt tax-xoghol.

L-esperjenza miksuba fl-applikazzjoni ta’ I-Artikolu 22(1)
tad-Direttiva 2003/88/KE turi li d-decizjoni purament
individwali li ma tkunx marbut bl-Artikolu 6 taghha tista’
tkun problematika fir-rigward tal-protezzjoni tas-sahha u
s-sigurta tal-haddiema u l-liberta ta’ I-ghazla tal-haddiem.

(12)  L-ghazla prevista fl-Artikolu 22(1) hija deroga mill-prin- (200  L-implimentazzjoni ta’ din id-Direttiva ghandha Zzomm

(19)

¢ipju ta’ gimgha xoghol ta’ mhux izjed minn 48 siegha,
ikkalkulata bhala medja matul perijodu ta’ referenza. Din
hija soggetta ghall-protezzjoni effettiva tas-sahha u s-
sigurta tal-haddiema, u ghall-kunsens espress, liberu u
informat tal-haddiem ikkoncernat. L-uzu taghha ghandu
jkun soggett ghal salvagwardji adatti biex jizguraw li jkun
hemm konformitda ma’ dawn il-kondizzjonijiet, u ghal
monitoragg mill-qrib.

Qabel l-applikazzjoni ta’ Il-ghazla prevista fl-Arti-
kolu 22(1), ghandha tinghata konsiderazzjoni jekk l-itwal
perijodu ta’ referenza jew dispozizzjonijiet ta’ flessibbilta
ohrajn previsti mid-Direttiva 2003/88/KE jiggarantixxux
il-flessibbilta mehtiega.

Sabiex ikunu evitati riskji ghas-sahha u s-sigurta tal-had-
diema, l-uzu kumulattiv fi Stat Membru kemm tal-peri-
jodu ta’ referenza flessibbli previst mill-punt (b) ta’ I-
ewwel paragrafu ta’ l-Artikolu 19, kif ukoll l-ghazla
skond I-Artikolu 22(1) m’huwiex possibbli.

Skond 1-Artikolu 138(2) tat-Trattat, il-Kummissjoni kkon-
sultat lil min imexxi u lill-haddiema fil-livell Komunitarju
dwar id-direzzjoni possibbli ta’ azzjoni Komunitarja fdan
il-qasam.

Wara din il-konsultazzjoni, il-Kummissjoni qieset li
azzjoni Komunitarja kienet irrikmandata u kkonsultat
ulterjorment lil min imexxi u lill-haddiema dwar il-konte-
nut tal-proposta prevista, skond l-Artikolu 138(3) tat-
Trattat.

Wara din it-tieni fazi ta’ konsultazzjoni, min imexxi u I-
haddiema fil-livell Komunitarju ma infurmawx lill-
Kummissjoni bix-xewqa taghhom li jinghata bidu ghall-
process li jista’ jwassal ghall-konkluzjoni ta’ ftehim previst
fl-Artikolu 139 tat-Trattat.

Peress li l-objettiv ta’ din id-Direttiva, jigifieri li timmoder-
nizza l-legislazzjoni Komunitarja dwar l-organizzazzjoni
tal-hin tax-xoghol, ma jistax jintlahaq b'mod suffi¢jenti
mill-Istati Membri u ghalhekk jista’ jigi milhuq ahjar fil-
livell Komunitarju, il-Komunita tista’ tadotta mizuri skond
il-principju tas-sussidjarjeta kif stabbilit fl-Artikolu 5 tat-
Trattat. Skond il-prin¢ipju tal-proporzjonalita, kif stabbilit
fdak 1-Artikolu, din id-Direttiva ma tmurx lil hinn minn
dak Ii hu mehtieg biex jintlahaq dak l-objettiv.

Din id-Direttiva tirrispetta d-drittijiet fundamentali u tik-
konforma mal-prin¢ipji rikonoxxuti mill-Karta tad-
Drittijiet Fundamentali ta’ 1-Unjoni Ewropea ('). B'mod
partikolari hija mfassla biex tizgura r-rispett shih tad-dritt
ghal kondizzjonijiet tax-xoghol gusti u xierqa skond I-
Artikolu 31 tal-Karta, u b’'mod partikolari l-paragrafu 2
taghha, li jipprevedi li “kull haddiem ghandu d-dritt ghal
limitazzjoni ta’ sighat massimi tax-xoghol, ghal perijodi
ta’ mistrieh kuljum u ta’ fil-gimgha u ghal perijodu ann-
wali ta’ leave imhallas”.

() GUC303,14.12.2007,p. 1.

il-livell ta’ protezzjoni generali moghti lill-haddiema fir-
rigward tas-sahha u s-sigurta fuq ix-xoghol,

ADOTTAW DIN ID-DIRETTIVA:

Artikolu 1

Id-Direttiva 2003/88/KE hija b’'dan emendata kif gej:

1. Fl-Artikolu 2 ghandhom jiddahhlu l-punti li gejjin:

“la. ‘hin on-call’ tfisser kwalunkwe perijodu li matulu l-had-
diem ghandu l-obbligu li jkun disponibbli fuq il-post
tax-xoghol sabiex jintervjeni, fuq it-talba ta’ min ihad-
dem, biex iwettaq l-attivita jew id-dmirijiet tieghu;

1b. ‘post tax-xoghol’ tfisser il-post jew postijiet fejn il-had-
diem normalment iwettaq l-attivitajiet jew id-dmirijiet
tieghu u li jkun determinat skond it-termini tar-relaz-
zjoni jew kuntratt tax-xoghol applikabbli ghall-haddiem;

lc. ‘parti inattiva tal-hin on-call’ tfisser kwalunkwe perijodu
li matulu l-haddiem on-call ikun on-call fit-tifsira tal-
punt la izda ma jkunx mitlub minn min ihaddmu biex
fil-fatt iwettaq l-attivita jew id-dmirjiet tieghu;”.

. Ghandhom jiddahhlu 1-Artikoli li gejjin:

“Artikolu 2a
Hin on-call

I-parti inattiva tal-hin on-call m’ghandhiex tkun megqjusa
bhala hin tax-xoghol sakemm ligi nazzjonali jew, skond il-ligi
ufjew prattika nazzjonali, ftehim kollettiv jew ftehim bejn -
imsiehba so¢jali ma jipprevedux mod iehor.

Il-parti inattiva tal-hin on-call tista’ tkun ikkalkulata abbazi
ta’ medja tan-numru ta’ sighat jew proporzjon tal-hin on-call,
b’kont mehud ta’ l-esperjenza fis-settur koncernat, permezz
ta’ ftehim kollettiv jew ftehim bejn l-imsiehba so¢jali jew per-
mezz ta' legislazzjoni nazzjonali wara konsultazzjoni ma’ I-
imsiehba sodjali.

I-parti inattiva tal-hin on-call m'ghandhiex tittiched fkont
fil-kalkolazzjoni tal-perijodi ta’ serhan ta’ kuljum jew ta’ kull
gimgha stabbiliti fl-Artikolu 3 u 5 rispettivament, sakemm
ma jkunx gie previst mod ichor:

(a) permezz ta’ ftehim kollettiv jew ftehim bejn l-imsichba
socjali;
jew

(b) permezz ta’ legislazzjoni nazzjonali wara konsultazzjoni

ma’ l-imsiehba sogjali.

I-perjjodu li matulu I-haddiem fil-fatt iwettaq l-attivita jew
id-dmirijiet tieghu matul il-hin on-call dejjem ghandu jitqies
bhala hin tax-xoghol.

Artikolu 2b

Rikon¢iljazzjoni bejn il-hajja tax-xoghol u Il-hajja
tal-familja

L-Istati Membri ghandhom jinkorragixxu lill-imsiehba so¢jali
fil-livell adatt, minghajr pregudizzju ghall-awtonomija tagh-
hom, biex jikkonkludu ftehim bl-ghan li titjieb ir-rikonciljaz-
zjoni tal-hajja tax-xoghol u l-hajja tal-familja.

L-Istati Membri ghandhom jizguraw, minghajr pregudizzju
ghad-Direttiva 2002/14/KE tal-Parlament Ewropew u tal-
Kunsill tal-11 ta’ Marzu 2002 1i tistabbilixxi gafas generali
dwar l-informazzjoni u l-konsultazzjoni ta’ l-impjegati fil-
Komunita Ewropea (*) u fkonsultazzjoni ma’ l-imsiehba so¢-
jali, li dawk li jhaddmu jinfurmaw lill-haddiema fi Zmien
debitu dwar kwalunkwe bidla sostanzjali fit-tendenzi jew I-
organizzazzjoni tal-hin tax-xoghol taghhom.

B’kont mehud tal-htigijiet tal-haddiema ghall-flessibbilta fis-
sieghat u fit-tendenzi tax-xoghol taghhom, l-Istati Membri
ghandhom, skond il-prattiki nazzjonali taghhom, iheggu
wkoll lil dawk li jhaddmu biex jezaminaw talbiet ghal bidliet
ftali hinijiet u tendenzi tax-xoghol, soggett ghall-htigijiet ta’
l-impriza u kemm tal-htigijiet ta’ flessibbilta ta’ min ihaddem
kif ukoll tal-haddiema.

(*) GUL 80, 23.3.2002, p. 29.".

. l-Artikolu 17 ghandu jigi emendat kif gej:

(a) fil-paragrafu 1, il-kliem “Artikoli 3 sa 6, 8 u 16” ghand-
hom jigu sostitwiti minn “Artikoli 3 sa 6, l-Artikolu 8 u
l-Artikolu 16(a) u (¢)”;

=

fil-paragrafu2, il-kliem “basta li l-haddiema koncernati
jkunu moghtija perijodi ekwivalenti ta’ mistrich obbliga-
torju” ghandhom jinbidlu bi “sakemm il-haddiema kon-
¢ernati jinghataw perijodi ekwivalenti ta’ serhan kompen-
satorju fperjjodu ragonevoli, li ghandu jigi determinat
minn legislazzjoni nazzjonali jew ftehim kollettiv jew fte-
him milhuq bejn l-imsiehba socjali”;

(c) fil-ewwel sentenza tal-paragrafu 3, il-kliem “Artikoli 3, 4,
5, 8 u 16” ghandhom jigu sostitwiti minn “Artikoli 3, 4,
5, 8 u l-Artikolu 16(a) u (¢)";

(d) il-paragrafu 5 ghandu jigi emendat kif gej:
(i) l-ewwel subparagrafu ghandu jinbidel b’dan i gej:

“5.  Skond il-paragrafu 2 ta’ dan I-Artikolu, jistghu
jsiru derogi mill-Artikolu 6 fil-kaz ta’ tobba waqt it-
tahrig, skond id-dispozizzjonijiet stabbiliti fit-tieni
sas-sitt subparagrafu ta’ dan il-paragrafu.”;

(ii) l-ahhar subparagrafu ghandu jithassar.

. Fl-Artikolu 18, fit-tielet paragrafu, il-kliem “bil-kondizzjoni li
perijodi ta’ serhan ekwivalenti kompensatorji jkunu moghtija
lill-haddiema kkoncernati” ghandhom jinbidlu bi “bil-

kondizzjoni li perijodi ta’ serhan kompensatorju ekwivalenti

jinghataw lill-haddiema koncernati fperijodu ragonevoli, li
ghandu jkun determinat minn legislazzjoni nazzjonali jew
ftehim kollettiv jew ftehim konkluz bejn l-imsiehba so¢jali”.

. L-Artikolu 19 ghandu jinbidel b’dan li gej:

“Artikolu 19
Limitazzjonijiet ghal derogi mill-perijodi ta’ referenza

Minghajr pregudizzju ghall-Artikolu 22a(b) u b’deroga mill-
Artikolu 16(b), I-Istati Membri ghandu jkollhom I-ghazla,
soggetta ghall-konformita mal-principji generali dwar il-pro-
tezzjoni tas-sigurta u s-sahha tal-haddiema, li jippermettu,
ghal ragunijiet oggettivi jew teknici, jew ragunijiet li jikkon-
cernaw l-organizzazzjoni tax-xoghol, li l-perjjodu ta’ refe-
renza jkun stabbilit ghal perijodu li ma jabqizx it-tnax-il
xahar:

(a) permezz ta’ ftehim kollettiv jew ftehim bejn l-imsichba
socjali, kif stabbilit fl-Artikolu 18;

jew

(b) permezz ta’ dispozizzjoni legislattiva jew regolatorja wara
konsultazzjoni ma’ l-imsiehba so¢jali fil-livell adatt.

Meta jsir uzu mill-ghazla skond il-punt (b) ta’ l-ewwel para-
grafu, |-Istati Membri ghandhom jizguraw li min ihaddem jir-
rispetta l-obbligi tieghu kif stabbiliti fit-Tagsima II tad-Diret-
tiva 89/391/KEE.”.

. L-Artikolu 22 ghandu jinbidel b'dan li gej:

“Artikolu 22
Dispozizzjonijiet varji

1. Ghalkemm il-principju generali huwa li I-gimgha tax-
xoghol massima fl-Unjoni Ewropea hija ta’ 48 siegha u li fil-
prattika hija eccezzjoni ghall-haddiema fl-Unjoni li jahdmu
aktar fit-tul, -Istati Membri jistghu jiddeciedu li ma jappli-
kawx l-Artikolu 6 sakemm jiehdu l-mizuri mehtiega biex tigi
zgurata l-protezzjoni effettiva tas-sigurta u s-sahha tal-had-
diema. Madankollu, l-implimentazzjoni ta’ din Il-ghazla,
ghandha tkun espressament stabbilita permezz ta’ ftehim kol-
lettiv jew ftehim bejn l-imsiehba socjali fil-livell adatt jew
mil-ligi nazzjonali wara konsultazzjoni ma’ l-imsiehba so¢jali
fil-livell adatt.

2. F kwalunkwe kaz, l-Istati Membri li jixtiequ jaghmlu
uzu minn din l-ghazla ghandhom jiehdu l-mizuri mehtiega
biex jizguraw li:

(a) l-ebda persuna li thaddem ma tehtieg lil haddiem biex
jahdem aktar minn 48 siegha tul perijodu ta’ sebat ijiem,
ikkalkulat bhala medja ghall-perijodu ta’ referenza
msemmi fl-Artikolu 16(b), sakemm l-ewwel ma tkunx
kisbet il-kunsens tal-haddiem biex iwettaq tali xoghol.
Dan il-gbil ghandu jkun validu ghal perijodu ta’ mhux
aktar minn sena, u jista’ jiggedded;

(b) l-ebda haddiem m’ghandu jigi soggettat ghal kwalunkwe
detriment minn min ihaddmu ghaliex ma jkunx irid
jaghti l-kunsens tieghu biex iwettaq dak ix-xoghol jew
ghaliex ikun irtira l-kunsens tieghu ghal kwalunkwe
raguni;

—_
(e)
S

kunsens moghti:

(i) fillmument ta’ l-iffirmar tal-kuntratt tax-xoghol indi-
vidwali; jew

(i) matul l-ewwel erba’ gimghat tar-relazzjoni tax-xoghol

ghandu jkun null u bla effett;

=

l-ebda haddiem li jkun ta l-gbil tieghu skond dan I-
Artikolu m'ghandu, fuq perijodu ta’ sebat ijiem, jahdem
aktar minn:

(i) 60 siegha, ikkalkolati bhala medja fuq perijodu ta’
tliet xhur, sakemm ma jkunx previst mod iehor fi fte-
him kollettiv jew ftehim bejn l-imsiehba so¢jali; jew

(i) 65 siegha, ikkalkolati bhala medja fuq perijodu ta’
tliet xhur, fin-nuqqas ta’ ftehim kollettiv u meta I-
parti inattiva tal-hin on-call titqies bhala hin tax-
xoghol, skond 1-Artikolu 2a;

—_
(¢}
-

kull haddiem ghandu jkun intitolat li jirtira, b'effett
immedjat, il-kunsens tieghu li jwettaq dak ix-xoghol
matul l-ewwel sitt xhur wara l-firma ta’ ftehim validu jew
matul u mhux aktar tard minn tliet xhur wara li I-peri-
jodu ta’ prova specifikat fil-kuntratt tieghu jkun intemm,
liema minnhom ikun l-itwal, billi jinforma bil-miktub fi
zmien debitu lil min ihaddmu i ser jaghmel hekk. Wara
dan, min ithaddem jista’ jitlob lill-haddiem biex jaghti, bil-
miktub, perjjodu ta’ pre-avviz, li m'shandux jagbez ix-
xahrejn;

(f) min ihaddem izomm registri aggornati tal-haddiema
kollha li jwettqu tali xoghol u registri adegwati biex jigi
stabbilit li d-disposizzjonijiet ta’ din id-Direttiva huma
rrispettati;

©

ir-registri jitqieghdu ghad-dispozizzjoni ta’ l-awtoritajiet
kompetenti, li jistghu, ghal ragunijiet marbuta mas-
sigurta ufjew is-sahha tal-haddiema, jipprojbixxu jew jir-
restringu l-possibbilta li jingabez il-hin tax-xoghol mas-
simu ta’ kull gimgha;

g

min ihaddem jipprovdi lill-awtoritajiet kompetenti fuq
talba taghhom binformazzjoni dwar kazijiet li fihom
ikun inghata l-kunsens mill-haddiema biex jahdem izjed
minn 48 siegha fuq perijodu ta’ sebat jjiem, ikkalkulat
bhala medja ghall-perijodu ta’ referenza msemmi fl-Arti-
kolu 16(b), u registri adegwati biex jigi stabbilit li d-dis-
posizzjonijiet ta’ din id-Direttiva huma rrispettati.

3. Soggett ghall-konformita mal-principji generali relatati
mal-protezzjoni tas-sigurta u s-sahha tal-haddiema, fejn had-
diem huwa impjegat mill-istess persuna li thaddem ghal
perijodu jew perijodi li ma jagbzux totali ta’ ghaxar gimghat
tul perijodu ta’ tnax-il xahar, id-dispozizzjonijiet tal-para-
grafu 2(¢)(ii) u (d) m'ghandhomx japplikaw.”.

7. L-Artikolu li gej ghandu jiddahhal:

“Artikolu 22a
Dispozizzjonijiet specjali

Meta Stat Membru jaghmel uzu mill-ghazla prevista fl-Arti-
kolu 22:

(a) l-ghazla mnizzla skond il-punt (b) ta’ l-ewwwel paragrafu
ta’ [-Artikolu 19 m’ghandhiex tapplika;

(b) dak l-Istat Membru jista’, b’deroga mill-Artikolu 16(b) u,
ghal ragunijiet oggettivi jew teknici, jew ragunijiet dwar 1-
organizzazzjoni tax-xoghol, jippermetti permezz ta’ ligi-
jiet, regolamenti jew dispozizzjonijiet amministrattivi, li
l-perijodu ta’ referenza jkun stabbilit ghal perijodu li ma
jabqizx is-sitt xhur.

Tali perijodu ta’ referenza ghandu jkun soggett ghall-kon-
formita mal-principji generali marbutin mal-protezzjoni
tas-sahha u s-sigurta tal-haddiema, u m'ghandux jaffettwa
l-perijodu ta’ referenza ta’ tliet xhur applikabbli skond I-
Artikolu 22(2)(d) ghall-haddiema li dahlu fi ftehim li
ghadu validu skond I-Artikolu 22(2)(a).”.

. L-Artikolu 24 ghandu jinbidel b’dan li gej:

“Artikolu 24
Rapporti

1. L-Istati Membri ghandhom jikkomunikaw lill-
Kummissjoni t-testi tad-disposizzjonijiet tal-ligi nazzjonali li
diga gew adottati jew li ged jigu adottati fil-qasam irregolat
minn din id-Direttiva.

2. L-Istati Membri ghandhom jirrapportaw  lill-
Kummissjoni kull hames snin dwar l-implimentazzjoni prat-
tika ta’ din id-Direttiva, filwaqt li jindikaw il-fehma taz-zewg
nahat ta’ l-industrija.

[I-Kummissjoni ghandha tinforma lill-Parlament Ewropew,
lill-Kunsill, lill-Kumitat Ekonomiku u So¢jali Ewropew u lill-
Kumitat Konsultattiv dwar is-Sigurta u s-Sahha fuq il-Post
tax-Xoghol b’dan.

3. Kull hames snin mit-23 ta’ Novembru 1996 il-
Kummissjoni ghandha tipprezenta lill-Parlament Ewropew,
lill-Kunsill u lill-Kumitat Ekonomiku u So¢jali Ewropew rap-
port dwar l-applikazzjoni ta’ din id-Direttiva li jichu kont tal-
paragrafi 1 u 2.”.

. Ghandu jiddahhal 1-Artikolu li gej:

“Artikolu 24a
Rapport ta’ evalwazzjoni
1. Sa...(*:

(a) l-Istati Membri li jaghmlu uzu mill-ghazla skond 1-Arti-
kolu 22(1) ghandhom jinfurmaw lill-Kummissjoni bir-
ragunijiet, is-settur(i), l-attivitajiet u n-numru ta’ had-
diema kkoncernati, wara li jikkonsultaw lill-imsiehba so¢-
jali fil-livell nazzjonali. Ir-rapport minn kull Stat Membru
ghandu jaghti informazzjoni dwar l-effetti taghha fuq is-
sahha u s-sigurta tal-haddiema kif ukoll jindika il-fehmiet
ta’ l-imsiehba so¢jali fil-livell adatt, u ghandu jkun ippre-
zentat ukoll lill-imsehba so¢jali fil-livell nazzjonali;

(*

Jekk joghgbok dahhal id-data li tikkorrispondi ghal sitt snin wara d-
data tad-dhul fis-sehh ta’ din id-Direttiva.

(b) L-Istati Membri li jaghmlu uzu mill-ghazla skond il-
punt (b) ta’ l-ewwel paragrafu ta’ I-Artikolu 19 ghand-
hom jinfurmaw lill-Kummissjoni bil-mod Ii bih impli-
mentaw din id-dispozizzjoni, u dwar l-effetti taghha fuq
is-sahha u s-sigurta tal-haddiema.

2. Sa ... (¥, il-Kummissjoni ghandha, wara li tikkonsulta
lill-imsehba  so¢jali  fil-livell Komunitarju, tipprezenta
lill-Parlament Ewropew, lill-Kunsill u lill-Kumitat Ekonomiku
u Sogjali Ewropew rapport dwar:

(@ luzu ta’ l-ghazla skond l-Artikolu 22(1) u r-ragunijiet
ghal dak l-uzu; u

(b) fatturi ohrajn li jistghu jikkontribwixxu ghal sighat tax-
xoghol twal, bhall-uzu tal-punt (b) ta’ l-ewwel paragrafu
ta’ I-Artikolu 19.

Ir-rapport jista’ jkun akkumpanjat minn proposti adatti biex
jitnaqqsu s-sighat eccessivi ta’ xoghol, inkluz l-uzu ta’ I-
ghazla skond I-Artikolu 22(1) b’kont mehud ta’ l-impatt tie-
ghu fuq is-sahha u s-sigurta tal-haddiema kopert minn din I-
ghazla.

3. I-Kunsill ghandu jevalwa, abbazi tar-rapport imsemmi
fil-paragrafu 2, l-uzu ta’ l-ghazliet previsti minn din id-
Direttiva u jigifieri dawk stabbiliti fil-punt (b) ta’ l-ewwel
paragrafu ta’ I-Artikolu 19 u I-Artikolu 22(1).

Bkont mehud ta’ din l-evalwazzjoni, il-Kummissjoni tista’,
sa ... (), jekk adatt, tipprezenta proposta lill-Parlament
Ewropew u lill-Kunsill biex jemendaw din id-Direttiva, inkluz
l-ghazla stabbilita fl-Artikolu 22(1).”.

Artikolu 2

L-Istati Membri ghandhom jistabbilixxu r-regoli dwar il-pieni
applikabbli fil-kaz ta’ ksur tad-dispozizzjonijiet nazzjonali li jim-
plimentaw din id-Direttiva u ghandhom jichdu l-mizuri kollha
mehtiega biex jizguraw li dawn jigu applikati. I-pieni previsti
ghandhom ikunu effettivi, proporzjonati u disswazivi. L-
Istati Membri ghandhom jinnotifikaw dawn id-disposizzjonijiet
lill-Kummissjoni sa ... (***). L-Istati Membri ghandom jinnotifi-
kaw lill-Kummissjoni kwalunkwe emenda sussegwenti ghal
dawk id-dispozizzjonijiet malajr kemm jista’ jkun. Huma ghand-
hom, b’'mod partikolari, jassiguraw li I-haddiema ufjew ir-rappre-

(*) Seba’ snin wara d-data tad-dhul fis-sehh ta’ din id-Direttiva.
(**) Tmien snin wara d-data tad-dhul fis-sehh ta’ din id-Direttiva.
(***) Ghal tliet snin wara d-dhul fis-sehh ta’ din id-Direttiva.

zentanti taghhom ikollhom mezzi adegwati ghall-infurzar ta’ 1-
obbligi skond din id-Direttiva.

Artikolu 3

1. L-Istati Membri ghandhom igibu fis-sehh il-ligijiet, ir-rego-
lamenti u d-dispozizzjonijiet amministrattivi mehtiega biex jik-
konformaw ma’ din id-Direttiva sa ... (***), jew ghandhom jiz-
guraw li l-imsiehba sogjali jintroducu d-dispozizzjonijiet meh-
tiega permezz ta’ ftehim, li bih I-Istati Membri ghandhom
jaghmlu l-arrangamenti kollha mehtiega biex jippermettulhom
jiggarantixxu fi kwalunkwe hin li l-objettivi ta’ din id-Direttiva
ged jintlahqu. Huma ghandhom minnufih jinfurmaw lill-
Kummissjoni b’dan.

Meta I-Istati Membri jadottaw dawn il-mizuri, dawn ghandu
jkun fihom referenza ghal din id-Direttiva jew ghandhom jigu
akkumpanjati b'tali referenza fl-okkazjoni tal-pubblikazzjoni
uffi¢jali taghhom. Il-metodi ta’ kif issir din ir-referenza ghand-
hom jigu stabbiliti mill-Istati Membri.

2. L-Istati Membri ghandhom jikkomunikaw lill-Kummissjoni
t-test tad-dispozizzjonijiet tal-ligi nazzjonali li jadottaw fil-qasam
kopert minn din id-Direttiva.

Artikolu 4
Din id-Direttiva ghandha tidhol fis-sehh fil-jum tal-pubblikaz-
zjoni taghha fil-Gurnal Uffigjali ta’ I-Unjoni Ewropea.

Artikolu 5

Din id-Direttiva hija indirizzata lill-Istati Membri.

Maghmul fi ...

Ghall-Kunsill
Il-President

Ghall-Parlament Ewropew
1I-President

DIKJARAZZJONI TAR-RAGUNIJIET TAL-KUNSILL
INTRODUZZJONI

Fl-24 ta’ Settembru 2004, il-Kummissjoni pprezentat proposta ghal Direttiva tal-Parlament Ewropew u
tal-Kunsill li temenda d-Direttiva 2003/88/KE Ii tikkoncerna certi aspetti ta’ l-organizzazzjoni tal-hin
tax-xoghol (). [l-proposta hija bbazata fuq I-Artikolu 137(2) tat-Trattat.

Filwaqt li agixxa skond l-Artikolu 251 tat-Trattat, il-Parlament Ewropew ta 1-Opinjoni tieghu fl-ewwel
qari fil-11 ta’ Mejju 2005 (2.

[I-Kumitat Ekonomiku u So¢jali Ewropew ta -Opinjoni tieghu fil-11 ta’ Mejju 2005 (%) u [-Kumitat tar-
Regjuni f1-14 ta” April 2005 ().

l-Kummissjoni pprezentat il-proposta emendata taghha () fit-2 ta’ Gunju 2005, li fiha
accettat 13 mill-25 emenda adottati mill-Parlament Ewropew.

Fid-9 ta’ Gunju 2008, il-Kunsill lahaq gbil politiku b'maggoranza kwalifikata dwar Pozizzjoni Komuni,
b'mod parallel ghal gbil politiku b'maggoranza kwalifikata dwar pozizzjoni komuni rigward id-Direttiva
dwar il-kondizzjonijiet tax-xoghol ghall-haddiema temporanji. Hamsa mid-delegazzjonijiet li ma setghux
jaccettaw it-test tal-gbil politiku dwar id-Direttiva dwar il-Hin tax-Xoghol dahhlu dikjarazzjoni kongunta
fil-Minuti tal-Kunsill (°).

Skond I-Artikolu 251(2) tat-Trattat tal-KE, il-Kunsill adotta 1-Pozizzjoni Komuni tieghu b'maggoranza
kwalifikata fil-15 ta’ Settembru 2008.

. OBJETTIVI

L-objettivi tal-proposta huma doppji:

— L-ewwel, li jigu riveduti xi whud mid-dispozizzjonijiet tad-Direttiva 2003/88/KE (li emendat l-ahhar
id-Direttiva 93/104/KE) skond I-Artikoli 19 u 22 ta’ dik id-Direttiva. Dawn id-dispozizzjonijiet jik-
koncernaw id-derogi ghall-perijodu ta’ referenza ghall-applikazzjoni ta’ I-Artikolu 6 (hin tax-xoghol
massimu kull gimgha) u l-possibbilta li I-Artikolu 6 ma jigix applikat jekk il-haddiem jagbel li jwettaq
tali xoghol (id-“dispozizzjoni ta’ non-applikazzjoni”).

— It-tieni, li jittiehed kont tal-kazistika tal-Qorti tal-Gustizzja Ewropea, b'mod partikolari s-sentenzi fil-
kazijiet SIMAP (') u Jaeger (%) li sostnew li servizz on-call imwettaq minn tabib meta huwa mehtieg li
jkun prezenti fizikament fl-isptar ghandu jigi kkunsidrat bhala hin tax-xoghol. Din l-interpretazzjoni
ta’ certi dispozizzjonijiet tad-Direttiva mill-Qorti tal-Gustizzja Ewropea, b'segwitu ta’ diversi talbiet
ghal sentenzi preliminari skond l-Artikolu 234 tat-Trattat, kellha impatt profond fuq il-kuncett ta’
“hin tax-xoghol” u, konsegwentement, fuq dispozizzjonijiet essenzjali tad-Direttiva.

B'mod partikolari:

— Bil-ghan i jigi zgurat bilanc xieraq bejn il-protezzjoni tas-sahha u s-sikurezza tal-haddiema, minn
naha wahda, u l-htiega ghall-flessibbilta ghal min ihaddem, minn naha l-ohra, il-proposta tistabbilixxi
principji generali ta’ protezzjoni ghall-haddiema on call kemm matul perijodi attivi kif ukoll dawk
mhux attivi ta’ hin on call. Fdan il-qafas, il-proposta tipprevedi li l-parti mhux attiva tal-hin on-call
mhix hin tax-xoghol fit-tifsira tad-Direttiva, sakemm ma jkunx deciz mod iehor permezz tal-legislaz-
zjoni nazzjonali, ftehim kollettivi jew ftehim bejn l-imsiehba socjali.

— Il-proposta timmira li taghti aktar flessibbilta lil min ihaddem u lill-Istati Membri fl-organizzazzjoni
tal-hin tax-xoghol, taht certi kondizzjonijiet, billi l-estensjoni tal-perijjodu ta’ referenza ghall-kalkolu
tal-hin tax-xoghol massimu possibbli ta’ kull gimgha tkun sa sena, b’hekk il-kumpanniji jkunu jistghu
jitrattaw il-flutwazzjonijiet mitluba li huma regolari mhux hazin.

GUC322,29.12.2004,p. 9.

GU C 92,20.4.2006, p. 292.

GUC267,27.10.2005, p. 16.

GU C231,20.9.2005, p. 69.

GUC146,16.6.2005,p. 13.

Dok. 10583/08 ADD 1.

Sentenza tal-Qorti tat-3 ta’ Ottubru 2000 fil-kaz C-303/98, Sindicato de Médicos de Asistencia Publica (SIMAP) v.
Conselleria de Sanidad y Consumo de la Generalidad Valenciana, Gabra 2000, p.1-07963.

() Sentenza tal-Qorti tad-9 ta’ Ottubru 2003 fil-kaz C-151/02, Referenza ghal sentenza preliminari: Landesarbeitsgericht

Schleswig-Holstein (Germanja) fil-procedimenti pendenti quddiem dik il-qorti bejn il-Landeshauptstadt Kiel u Norbert
Jaeger, li ghadha mhix ippubblikata.

— Il-proposta tippermetti kompatibbilta ahjar bejn ix-xoghol u l-hajja tal-familja, partikolarment bit-tib-
dil propost fir-rigward ta’ I-Artikolu 22.

— Fir-rigward ta’ l-opt-out mil-limitu medju ta’ 48 siegha fil-gimgha, il-proposta ssahhah id-djalogu soc-
jali, billi tinvolvi lill-imsiehba socjali fi kwalunkwe decizjoni minn Stat Membru biex il-haddiema
individwali jithallew juzaw l-opt-out. Taht din is-sistema 1-gdida, decizjoni minn Stat Membru biex 1-
opt-out jithalla jintuza ghandha tigi implimentata jew permezz ta’ ftehim kollettiv minn gabel jew
ftehim bejn l-imsiehba so¢jali fil-livell adatt, jew mil-ligi nazzjonali wara konsultazzjoni ta’ l-imsiehba
socjali fil-livell adatt. Jibqa’ I-fatt li min ihaddem ma jistax jobbliga lil xi haddiem jahdem aktar mil-
limitu medju ta’ 48 siegha fil-gimgha, u b’hekk il-haddiem individwali ghandu wkoll jagbel i juza I-
opt-out. Ser japplikaw ukoll kondizzjonijiet imsahha flivell Komunitarju, sabiex jigu evitati abbuzi u
jigi zgurat li haddiem li gieghed jikkunsidra li juza l-opt-out, jista’ jaghmel ghazla hielsa ghalkollox.
Barra minn hekk, il-proposta tintroduci princ¢ipju generali li skondu t-tul ta’ zmien massimu ta’ hin
tax-xoghol ghal gimgha ghandu jkun limitat.

IIl. ANALIZI TAL-POZIZZJONI KOMUNI

1. Osservazzjonijiet generali

a)

A=H

Proposta emendata tal-Kummissjoni

[I-Parlament Ewropew adotta 25 emenda ghall-proposta tal-Kummissjoni. 13 minn dawn l-emendi
gew inkorporati fil-proposta emendata tal-Kummissjoni fl-intier taghhom, jew parzjalment
wara li gew riformulati (-emendi 1, 2, 3, 4, 8, 11, 12, 13, 16, 17, 18, 19 u 24).
Madankollu, 12-il emenda ohra ma kinux accettabbli ghall-Kummissjoni (l-emendi 5, 6, 7, 9, 10,
14, 15, 20, 21, 22, 23 u 25).

Pozizzjoni Komuni tal-Kunsill

[I-Kunsill seta’ jaccetta 8 mit-13-il emenda, inkorporata fil-proposta emendata tal-Kummissjoni fl-
intier jew parzjalment, jigifieri l-emendi Nri 1 u 2 (il-premessa Nru 4 li tikkwota l-konkluzjonijiet
tal-Kunsill Ewropew ta’ Lisbona), 3 (il-premessa Nru 5 li taghmel referenza biex tizdied ir-rata ta’
impjiegi fost in-nisa), 4 (il-premessa Nru 7: Zieda ta’ referenza ghall-kompatibbilta bejn ix-xoghol
u l-hajja tal-familja), 8 (il-premessa Nru 14 li tikkwota I-Artikolu 31(2) tal-Karta tad-Drittijiet
Fundamentali), 16 (l-Artikolu 17(2) rigward hin ta’ mistrich ta’ kumpens), 17 (l-Artikolu 17(5) I-
ewwel inciz, korrezzjoni ta’ zball) u 18 (l-Artikolu 18 (3) rigward hin ta’ mistrieh ta’ kumpens).

II-Kunsill accetta wkoll, soggetti ghal riabbozzar, il-principji li hemm wara l-emendi:

— Nru 12 (l-Artikolu 2b: zieda ta’ dispozizzjoni dwar il-kompatibbilta bejn ix-xoghol u l-hajja
tal-familja);

— Nru 13 (tnehhija ta’ I-Artikolu 6b(2) rigward il-perijodu ta’ referenza ta’ 12-il xahar);
— Nru 19 (-Artikolu 19: perijodu ta’ referenza).
Madankollu, il-Kunsill ma kienx tal-parir li jigu atwati l-emendi fi:

— Nru 11 (gabra ta’ sighat fkazijiet li jinvolvu diversi kuntratti ta” impjiegi), kif gie meqjus fil-pre-
messa Nru 2 fil-proposta emendata, peress li l-premessa Nru 3 tad-Direttiva attwali tipprevedi
li “id-dispozizzjonijiet tad-Direttiva tal-Kunsill 89/391/KEE tat-12 ta’ Gunju 1989 dwar l-introduzz-
joni ta’ mizuri li jinkoraggixxu titjib fis-sikurezza u s-sahha tal-haddiema wagqt ix-xoghol jibqghu appli-
kabbli b'mod shih fl-ogsma koperti b'din id-Direttiva minghajr pregudizzju ghad- dispozizzjonijiet aktar
stretti ufjew specifici li jinsabu fiha” u li I-Artikolu 1(4) taghha jipprevedi wkoll li d-dispozizzjoni-
jiet tad-Direttiva 89/391/KEE huma applikabbli b'mod shih ghal perijodi minimi ta’ mistrieh
kuljum, mistrieh fil-gimgha u leave annwali, ghal pawzi u hin tax-xoghol massimu fil-gimgha
kif ukoll ghal certi aspetti ta’ xoghol bil-lejl, xoghol bix-shift u ritmi tax-xoghol;

— Nru 24 (dispozizzjoni dwar il-validita ta’ ftehim ghal opt-out iffirmati gabel id-dhul fis-sehh
tad-Direttiva, I-Artikolu 22 (1¢)): il-Kunsill ma kkunsidrax bhala mehtieg li tigi inkorporata din
id-dispozizzjoni li ddahhlet fil-proposta emendata tal-Kummissjoni;



7.10.2008

1-Gurnal Uffigjali ta’ 1-Unjoni Ewropea

C 254 E[33

— Nru 25 (li tipprevedi li kopja tad-Direttiva ghandha tintbaghat lill-gvernijiet u lill-parlamenti
tal-pajjizi kandidati).

[I-Kunsill ma kienx ukoll fpozizzjoni li jaccetta l-emendi 5, 6, 7, 9, 10, 14, 15, 20, 21, 22 u 23

ghar-ragunijiet imsemmijin mill-Kummissjoni fil-proposta emendata taghha.

[I-Kummissjoni accettat il-Pozizzjoni Komuni miftiehma mill-Kunsill.

2. Kummenti specifici

Dispozizzjonijiet rigward hin on-call

[I-Kunsill gabel mad-definizzjonijiet ta’ “hin on-call” u “parti mhux attiva ta’ hin on-call” kif issuggerit
mill-Kummissjoni fil-proposta originali taghha u kkonfermata fil-proposta emendata taghha.

[-Kunsill gabel ukoll mal-Kummissjoni dwar il-htiega li tizdied definizzjoni tat-terminu “post tax-
xoghol” fl-Artikolu 1(1)(1b) tal-Pozizzjoni Komuni, sabiex tigi aktar i¢carata d-definizzjoni ta’ “hin
on-call”.

Rigward I-Artikolu 2a ¢did dwar il-hin on-call, il-Kunsill gabel mal-Kummissjoni dwar il-princ¢ipju li
l-parti mhux attiva tal-hin on-call m'ghandhiex titqies bhala hin tax-xoghol sakemm ma jkunx deciz
mod ichor bil-ligi nazzjonali jew, skond il-ligi u/jew prattika nazzjonali, ftehim kollettiv jew ftehim
bejn l-imsiehba so¢jali. I-Kunsill jikkondividi I-fehma tal-Kummissjoni li l-introduzzjoni ta’ din il-
kategorija gdida ghandha tkun ta’ ghajnuna fil-kjarifika tar-relazzjoni bejn il-hin tax-xoghol u I-peri-
jodi ta’ mistrieh.

[I-Kunsill segwa wkoll l-approc¢ tal-Kummissjoni fir-rigward tal-metodu tal-kalkolu tal-parti mhux
attiva tal-hin on-call filwaqt li ppreveda li dan ma jistax jigi stabbilit biss bi ftehim kollettiv jew ftehim
bejn l-imsiehba so¢jali izda wkoll bil-legislazzjoni nazzjonali wara konsultazzjni ma’ l-imsiehba
socjali.

[I-Kunsill irrikonoxxa bhala princ¢ipju generali li I-parti mhux attiva tal-hin on-call m'ghandhiex titqies
fil-kalkolu tal-perijodi ta’ mistrieh ta’ kuljum u ta’ kull gimgha. Madankollu, il-Kunsill ikkunsidra
wkoll bhala xieraq li jipprevedi ghall-possibbilta li tigi introdotta xi flessibbilta fl-applikazzjoni ta’ din
id-dispozizzjoni permezz ta’ ftehim kollettivi, ftehim bejn l-imsiehba socjali jew permezz tal-legislaz-
zjoni nazzjonali wara konsultazzjoni ma’ l-imsiehba so¢jali.

Hin ta’ mistrieh ta’ kumpens

Fir-rigward ta’ l-Artikoli 17(2) u 18(3) tad-Direttiva, il-Kunsill jista’ jagbel ma’ l-emendi Nri 16 u 18
kif riformulati fil-proposta emendata tal-Kummissjoni.

I-principju generali huwa li l-haddiema ghandhom jinghataw perijodi ta’ mistrieh ta’ kumpens f¢ir-
kostanzi fejn il-perijodi ta’ mistrieh normali ma jistghux jittiehdu. Id-determinazzjoni tat-tul tal-peri-
jodu ragonevoli li fih jinghata mistrieh ta’ kumpens ekwivalenti lill-haddiema ghandha tithalla ghall-
Istati Membri, b’kont mehud tal-htiega li jigu zgurati s-sikurezza u s-sahha tal-haddiema kkoncernati
u l-principju ta’ proporzjonalita.

Rikonc¢iljazzjoni tax-xoghol u l-hajja tal-familja

[I-Kunsill jagbel mal-Parlament dwar il-htiega li titjieb ir-rikonciljazzjoni bejn ix-xoghol u l-hajja tal-
familja. Dan il-punt jidher ¢ar mhux hazin fil-premessi Nri 5, 6 u 7 kif ukoll fl-Artikolu 1(2), li jin-
korpora Artikolu 2b gdid, tal-Pozizzjoni Komuni.

[I-Kunsill jagbel ma’ I-emendi Nri 2 u 3 (li jikkon¢ernaw il-premessi Nri 4 u 5), kif riformulati fil-pro-
posta emendata tal-Kummissjoni.

Fir-rigward ta’ I-Artikolu 2b ¢did, il-Kunsill ha t-test ta’ l-ewwel paragrafu fil-proposta emendata tal-
Kummissjoni li tiddikjara li “L-Istati Membri ghandhom iheggu lill-imsiehba socjali fil-livell xieraq, minghajr
pregudizzju ghall-awtonomija taghhom, biex jikkonkludu ftehim immirati lejn it-titjib tar-rikonciljazzjoni tax-
xoghol u I-hajja tal-familja.”

[z-zewg paragrafi l-ohrajn jiehdu l-ispirazzjoni mill-emenda 12 u huma bbazati fuq il-proposta emen-
data tal-Kummissjoni. It-tieni paragrafu jkompli jintroduci referenzi ghad-Direttiva 2002/14/KE Ii tis-
tabbilixxi qafas generali ghall-informazzjoni u l-ikkonsultazzjoni tal-haddiema fil-Komunita Ewropea,
u ghall-konsultazzjoni ta’ l-imsiehba so¢jali. It-tielet paragrafu jipprevedi li I-Istati Membri ghandhom
iheggu lil min jimpjega biex jezaminaw talbiet tal-haddiema ghal tibdil fil-hinijiet tax-xoghol taghhom
u fir-ritmi, soggett ghall-htigijiet tan-negozju u I-htigijiet ta’ flessibbilta kemm ta’ min ihaddem kif
ukoll tal-haddiema.

Perijodu ta’ referenza (Artikolu 19)

[I-Kunsill jikkondividi [-fehmiet tal-Parlament Ewropew li l-estensjoni tal-perijodu ta’ referenza ghandu
jkun flimkien ma’ involviment mizjud tal-haddiema u r-rapprezentanti taghhom u ma’ kwalunkwe
mizura ta’ prevenzjoni mehtiega fir-rigward ta’ riskji ghas-sahha u s-sikurezza tal-haddiema. Madan-
kollu, huwa kkunsidra li referenza ghat-Tagsima II tad-Direttiva 89/391/KEE ('), li tistabbilixxi ghadd
ta’ dispozizzjonijiet fdan ir-rigward, ghandha tipprevedi garanziji adatti dan ir-rigward.

Qafas ghall-opt-out (Artikolu 22)

[-Kunsill ma setax jaccetta la l-emenda Nru 20, li skond din I-Artikolu 22 rigward l-opt-out ghandu
jithassar 36 xahar wara d-dhul fis-sehh tad-Direttiva, u langas il-proposta emendata tal-Kummissjoni
li pprevediet il-possibbilta li din I-ghazla tigi estiza wara tliet snin. Filwaqt li xi delegazzjonijiet kienu
favur il-principju li jtemmu l-uzu ta’ l-opt-out wara certu perijodu, il-maggoranza taghhom kienet
kontra kwalunkwe tali soluzzjoni, minghajr, madankollu, ma jimplikaw bilfors, li huma kollha ser
jaghmlu uzu mill-opt-out fdan l-istadju.

Fdan il-kuntest, wara li ezamina soluzzjonijiet differenti possibbli, il-Kunsill eventwalment ikkonkluda
li l-unika soluzzjoni accettabbli ghal maggoranza kwalifikata ta’ delegazzjonijiet tkun li tigi prevista I-
kontinwazzjoni ta’ l-opt-out, filwaqt li jigu introdotti salvagwardji kontra l-abbuz bi hsara ghall-had-
diem.

Partikolarment, l-Artikolu 1(7) tal-Pozizzjoni Komuni rigward I-Artikolu 22a(a) tad-Direttiva jippre-
vedi li l-uzu ta’ l-opt-out ma jistax jigi kkombinat ma’ I-ghazla prevista fl-Artikolu 19(b). Barra minn
hekk, il-premessa 13 tghid li, qabel ma tkun implimentata l-opt-out, ghandha tinghata kunsideraz-
zjoni dwar jekk l-itwal perijodu ta’ referenza jew dispozizzjonijiet ta’ flessibbilta ohrajn previsti mid-
Direttiva jiggarantixxux il-flessibbilta mehtiega.

Fir-rigward tal-kondizzjonijiet applikabbli ghall-opt-out, il-Pozizzjoni Komuni tipprevedi li:

— il-gimgha tax-xoghol fl-UE ghandha tibqa’ massimu ta’ 48 siegha, skond I-Artikolu 6 tad-Direttiva
attwali, sakemm Stat Membru ma jipprevedix opt-out permezz ta’ ftehim kollettivi, jew ftehim
bejn l-imsiehba socjali fil-livell xieraq, jew permezz tal-ligi nazzjonali wara konsultazzjoni ta’ I-
imsiehba socjali fil-livell xieraq, u l-haddiem individwali ma jiddecidix li juza l-opt-out. Ghalhekk,
id-decizjoni tibqa’ tal-haddiem individwali u huwa ma jistax jigi nfurzat jahdem aktar mil-limitu
ta’ 48 siegha;

— barra minn hekk, l-uzu ta’ din l-ghazla huwa soggett ghal kondizzjonijiet stretti li jimmiraw lejn
il-protezzjoni tal-kunsens liberu tal-haddiem, lejn l-introduzzjoni ta’ limitu legali ghall-ghadd ta’
sighat mahdumin kull gimgha fil-kuntest ta’ l-opt-out u lejn il-provvediment ta’ obbligi specifici
fuq min ihaddem biex jinformaw lill-awtoritajiet kompetenti fuq talba taghhom.

Fir-rigward tal-protezzjoni tal-kunsens liberu tal-haddiem, il-Pozizzjoni Komuni tistipula li l-opt-out
hija valida biss jekk il-haddiem ta l-kunsens tieghu dwarha qabel ma jwettaq tali xoghol u ghal peri-
jodu li ma jagbizx sena, li huwa rinnovabbli. Min ihaddem ma jistax, fl-ebda kaz, jivvittimizza had-
diem ghaliex dan ta’ l-ahhar ma jkunx lest jagbel li jwettaq tali xoghol jew ghaliex huwa jirtira l-qbil
tieghu ghal kwalunkwe raguni. Barra minn hekk, hlief fil-kaz ta’ kuntratti ghall-perijodu qasir (ara
hawn taht), opt-out tista’ tigi ffirmata biss wara l-ewwel erba’ gimghat ta’ xoghol u haddiem ma jistax
jigi mitlub jiffirma opt-out hekk kif jiffirma l-kuntratt tieghu. Fl-ahharnett, il-haddiem ghandu d-dritt
flimiti specifici ta’ zmien li jirtira I-gbil tieghu li jahdem taht kondizzjoni ta’ opt-out.

[I-Pozizzjoni Komuni tintroduci limiti legali ghall-ghadd ta’ sighat permessi li jinhadmu kull gimgha
fil-qafas ta’ I-opt-out, li mhumiex previsti fid-Direttiva attwali. 60 siegha kull gimgha, ikkalkolati bhala
medja fuq perijodu ta’ 3 xhur, normalment huma I-limitu, dment li ma jkunx previst mod ichor fi fte-
him kollettiv jew ftehim bejn l-imsiehba so¢jali. Dan il-limitu jista’ jizdied ghal 65 siegha, ikkalkolat
bhala medja fuq perijodu ta’ 3 xhur, fin-nuqgas ta’ ftehim kollettiv u meta l-parti mhux attiva ta’ hin
on-call titqies bhala hin tax-xoghol.

() GUL183,29.6.1989,p.1.

Fl-ahharnett, id-Dispozizzjoni Komuni tistipula li min ihaddem ghandu jzomm registru tas-sighat ta’
xoghol tal-haddiema li jahdmu fil-qafas ta’ l-opt-out. Ir-registri jitqieghdu ghad-dispozizzjoni ta’ I-
awtoritajiet kompetenti, li jistghu, ghal ragunijiet marbuta mas-sikurezza ufjew is-sahha tal-haddiema,
jipprojbixxu jew jirrestringu l-possibbilta li jinqabzu s-sighat ta’ xoghol massimi ta’ kull gimgha. Barra
minn hekk, min ihaddem jista’ jintalab mill-awtoritajiet kompetenti biex jipprovdi informazzjoni
dwar kazi li fihom ikun inghata gbil minn haddiema biex iwettqu xoghol li jagbez it-48 siegha fuq
perijodu ta’ sebat ijiem, ikkalkolat bhala medja ghall-perijodu ta’ referenza msemmi fl-Artikolu 16(b).

[I-Pozizzjoni Komuni tipprevedi kondizzjonijiet specifici fil-kaz ta” kuntratti ghal perijodu qasir (fejn
haddiem huwa impjegat mill-istess persuna li thaddem ghal perijodu, jew perijodi, li ma jagbzux total
ta’ 10 gimghat tul perijodu ta’ 12-il xahar): il-qbil biex tintuza l-opt-out jista’ mbaghad jinghata matul
l-ewwel erba’ gimghat ta’ impjieg u l-limiti legali ghall-ghadd ta’ sighat permessi li jinhadmu kull gim-
gha fil-qafas ta’ l-opt-out m'ghandhomx japplikaw. Madankollu, haddiem ma jistax jintalab jaghti l-
qbil tieghu biex jahdem fil-qafas ta’ l-opt-out waqt il-firma tal-kuntratt ta’ impjieg tieghu.

[I-Pozizzjoni Komuni tipprevedi wkoll li, meta jkun ged juza l-opt-out, Stat Membru jista’ jippermetti
permezz ta’ ligijiet, regolamenti jew dispozizzjonijiet amministrattivi, ghal ragunijiet objettivi jew tek-
nici, jew ragunijiet dwar l-organizzazzjoni tax-xoghol, li l-perijjodu ta’ referenza jkun stabbilit ghal
perijodu li ma jabqizx sitt xhur. Madankollu, dan il-perijodu ta’ referenza m’ghandux jaffettwa l-peri-
jodu ta’ referenza ta’ tliet xhur applikabbli ghall-kalkolu tal-limitu massimu ta’ kull gimgha ta’ 60 jew
65 siegha.

Dispozizzjonijiet ghal monitoragg, evalwazzjoni u revizjoni

L-Artikolu 1(9) tal-Pozizzjoni Komuni rigward 1-Artikolu 24a gdid tad-Direttiva jipprevedi htigiet ta’
rappurtar dettaljat rigward l-uzu ta’ l-opt-out u fatturi ohrajn li jistghu jikkontribwixxu ghal sighat
twal ta’ xoghol, bhall-uzu ta’ I-Artikolu 19(b) (perijjodu ta’ referenza ta’ 12-il xahar). Dawn il-htigiet
huma intizi biex jippermettu monotoragg mill-qrib mill-Kummissjoni.

B'mod aktar specifiku, il-Pozizzjoni Komuni tipprevedi li l-Kummissjoni:

— mhux aktar tard minn erba’ snin wara d-dhul fis-sehh tad-Direttiva, ser tipprezenta rapport
akkumpanjat, jekk ikun mehtieg, minn proposti adatti biex jitnaqqsu s-sighat eccessivi ta’ xoghol,
inkluz l-uzu ta’ l-opt-out, b’kont mehud ta’ l-impatt tieghu fuq is-sahha u s-sikurezza tal-haddiema
koperti minn din I-ghazla. Dan ir-rapport ser jigi evalwat mill-Kunsill;

— b’kont mehud ta’ din l-evalwazzjoni, u mhux aktar tard minn hames snin wara d-dhul fis-sehh
tad-Direttiva, tista’ tipprezenta proposta lill-Kunsill u lill-Parlament Ewropew biex jirrevedu d-
Direttiva, inkluza I-ghazla ta’ l-opt-out.

IV. KONKLUZJONI

Bil-hsieb tal-progress tangibbli ferm miksub b'mod parallel fir-rigward tad-Direttiva dwar haddiema tem-
poranji ta’ l-agenzija, il-Kunsill jikkunsidra li 1-Pozizzjoni Komuni tieghu dwar id-Direttiva dwar il-Hin
tax-Xoghol tirrapprezenta soluzzjoni bbilancjata u realistika ghall-kwistjonijiet koperti mill-proposta tal-
Kummissjoni, meta jitqiesu d-differenzi wisghin fis-sitwazzjonijiet tas-suq tax-xoghol ta’ -Istati Membri u
fil-fehmiet taghhom dwar il-kondizzjonijiet mehtiega biex jigu akkomodati tali sitwazzjonijiet. Huwa jis-
tenna diskussjoni kostruttiva mal-Parlament Ewropew bil-hsieb li jintlahaq gbil finali dwar din id-
Direttiva importanti.



